
MOZZJONI GĦAL RIŻOLUZZJONI 
KONĠUNTA
imressqa skont l-Artikolu 115(5) tar-Regoli ta' Proċedura minn

– Colm Burke, Bernd Posselt, Charles Tannock, Eija-Riitta Korhola, 
Tunne Kelam, Laima Liucija Andrikienė u Tadeusz Zwiefka, f'isem il-Grupp 
PPE-DE

– Pasqualina Napoletano, Glenys Kinnock, Ana Maria Gomes u Thijs Berman, 
f'isem il-Grupp PSE

– Marios Matsakis, Frédérique Ries u Marielle De Sarnez, f'isem il-Grupp ALDE
– Eoin Ryan, Mieczysław Edmund Janowski, Adam Bielan, 

Hanna Foltyn-Kubicka u Ryszard Czarnecki, f'isem il-Grupp UEN
– Margrete Auken, f'isem il-Grupp Verts/ALE
– Vittorio Agnoletto, f'isem il-Grupp GUE/NGL

li tieħu post il-mozzjonijiet għal riżoluzzjoni mressqa mill-gruppi li ġejjin:

– ALDE (B6-0038/2009)
– PSE (B6-0046/2009)
– Verts/ALE (B6-0047/2009)
– PPE-DE (B6-0048/2009)
– UEN (B6-0050/2009)
– GUE/NGL (B6-0055/2009)

dwar il-libertà tal-istampa fil-Kenja

Riżoluzzjoni tal-Parlament Ewropew dwar il-libertà tal-istampa fil-Kenja

Il-Parlament Ewropew,

– wara li kkunsidra l-Karta Afrikana dwar id-Drittijiet tal-Bniedem u tal-Popli,

– wara li kkunsidra r-riżoluzzjonijiet preċedenti tiegħu dwar il-Kenja,

– wara li kkunsidra d-Dikjarazzjoni Universali tad-Drittijiet tal-Bniedem,

– wara li kkunsidra l-Artikolu 115(5) tar-Regoli ta' Proċedura tiegħu,

A. billi, nhar il-Ġimgħa 2 ta' Jannar 2009, il-President Kibaki approva l-Abbozz ta' Liġi Kenjan 
dwar il-Komunikazzjonijiet tal-2008 (Emenda), li emenda l-Att Kenjan dwar il-
Komunikazzjonijiet tal-1998,

B. billi kif inhu bħalissa, l-abbozz ta' liġi ma jqisx id-drittijiet għal-libertà tal-espressjoni u għal-
libertà tal-istampa kif imniżżla fid-Dikjarazzjoni Universali tad-Drittijiet tal-Bniedem kif 
ukoll f'konvenzjonijiet internazzjonali oħra li l-Gvern Kenjan iffirma u rratifika, inkluża l-
Karta Afrikana dwar id-Drittijiet tal-Bniedem u tal-Popli,

C. billi ż-żewġ klawżoli problematiċi ewlenin huma t-Taqsimiet 88 u 46; billi t-Taqsima 88 
tagħti lill-Ministru tal-Informazzjoni setgħat konsiderevoli sabiex isir rejd fuq kumpanija tal-
midja li titqies bħala theddida għas-sigurtà nazzjonali u jiżżarma t-tagħmir tax-xandir; billi t-
Taqsima 46 tagħti lill-istat is-setgħa li tirregola il-materjal li se jixxandar u li se jkun 
ippubblikat mill-midja elettronika u mill-istampa rispettivament,

D. billi skont stqarrija għall-istampa maħruġa mill-Assoċjazzjoni tal-Ġurnalisti tal-Afrika tal-
Lvant (EAJA), l-abbozz ta' liġi dwar il-midja jdaħħal iċ-ċensura diretta tal-midja mill-gvern,

E. billi l-Prim Ministru Odinga ngħaqad mal-oppożizzjoni kbira għal-leġiżlazzjoni; billi 
riċentement l-Orange Democratic Movement (ODM) kellu taħditiet ta' kriżi, li matulhom il-
President kien akkużat li naqas li jikkonsulta lill-Prim Ministru rigward il-liġi dwar il-midja,

F. billi, skont il-Kummissjoni Nazzjonali Kenjana għad-Drittijiet tal-Bniedem, l-approvazzjoni 
presidenzjali tal-abbozz ta' liġi tindika li l-Gran Koalizzjoni mhijiex qed taħdem b'mod 
magħqud,

G. billi l-libertà tal-espressjoni hija dritt tal-bniedem fundamentali, kif iddikjarat fl-Artikolu 19 
tad-Dikjarazzjoni Universali tad-Drittijiet tal-Bniedem,

H. billi, sena ilu, wara l-elezzjonijiet presidenzjali irregolari fil-Kenja, dimostrazzjonijiet fit-
toroq wasslu għal irvellijiet u ġlied etniku li nfirxu mal-pajjiż kollu, u li matulhom mietu 
aktar minn 1 000 ruħ filwaqt li 350 000 ruħ spiċċaw bla dar,

1. Jiddispjaċih li l-President Kibaki ffirma l-Abbozz ta' Liġi Kenjan dwar il-Komunikazzjonijiet 
(Emenda), u li naqas milli jqis l-oppożizzjoni kbira għal dan l-abbozz ta' liġi meta ġie biex 

jiffirma;

2. Jilqa' b'sodisfazzjon, madankollu, il-mossa riċenti tal-President Kibaki biex tkun riveduta l-
liġi dwar il-midja u l-ġest tiegħu li jqis l-emendi għal-leġiżlazzjoni li ġew proposti minn 
membri tal-midja;

3. Itenni l-impenn tiegħu favur il-libertà tal-istampa u d-drittijiet fundamentali tal-libertà tal-
espressjoni, tal-informazjzoni u tal-assoċjazzjoni; jenfasizza li l-aċċess għall-informazzjoni li 
tirrappreżenza pluralità ta' fehmiet huwa essenzjali sabiex iċ-ċittadini jingħataw aktar setgħa; 

4. Jistieden lill-Gvern Kenjan biex jibda konsultazzjonijiet mal-partijiet interessati sabiex 
jinbena konsensus dwar kif tkun irregolata aħjar l-industrija tal-komunikazzjonijiet bla ndħil 
fil-libertà tal-istampa; jitlob lill-President Kibaki u lill-Prim Ministru Odinga biex jagħmlu 
ħilithom sabiex jiggarantixxu li verżjoni aġġornata tal-abbozz ta' liġi l-ġdid dwar il-midja 
tkun konformi mal-prinċipji tal-libertà tal-espressjoni u tal-informazzjoni; 

5. Jenfasizza l-ħtieġa li tkun indirizzata l-kultura tal-impunità fil-Kenja sabiex issir ġustizzja 
ma' min kien responsabbli għall-vjolenza ta' wara l-elezzjonijiet ta' sena ilu; jitlob li 
titwaqqaf kummissjoni indipendenti, li tkun magħmula minn esperti legali lokali u 
internazzjonali, sabiex twettaq l-investigazzjonijiet u t-tħarrik; jinnota li l-President Kibaki u 
l-Prim Ministru Odinga qablu fit-teorija li titwaqqaf kummissjoni bħal din, iżda sal-lum 
għadha ma twaqqfitx;

6. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill, lill-
Kummissjoni, lill-Gvernijiet tal-Istati Membri, lill-Gvern tal-Kenja, lill-Ko-Presidenti tal-
Assemblea Parlamentari Konġunta ACP-UE, lill-Komunità tal-Afrika tal-Lvant, u liċ-
Chairmen tal-Kummissjoni u tal-Kunsill Eżekuttiv tal-Unjoni Afrikana.


